
Per grippa e crappa – l’istorgia d’in
aventurier
In omagi da Gieri Venzin.

«Ch’jeu vegni aunc inaga a filmar cun el
si sut il pez Giuv, da gliez hai jeu adina
puspei dubitau ils davos 20 onns». Quels
pleds che redigian il si e giu da la vita dal
aventurier Dosi Venzin da Rueras, stat-
tan a l’entschatta dal film. En quel renda
RTR omagi ad ina persunalitad da tut
atgna tempra. Dosi Venzin va dapi 60
onns per cristals, dapi 50 onns sco profi.
Tant temp sco el ha strusch insatgi vivì
en ils culms. El enconuscha lur privels
ord atgna experientscha. El ha pli ch’ina
giada vesì la mort ed è tuttina adina pu-
spè turnà enavos en la grippa per tscher-
tgar cristals. Dapi 20 onns accumpogna
Gieri Venzin il chavacristals tuatschin da
73 onns cun la camera. Da curt ha Gieri
Venzin pudì discurrer cun el persunal-
main si Giuv sur da sia vita aventurusa
per grippa e crappa.

